Монгол Улсын Их Хурлын 2005 оны 01 дүгээр сарын 13-ны (пүрэв гариг) өдрийн нэгдсэн хуралдааныг 09 цаг 40 минутад Улсын Их Хурлын дарга Н.Энхбаяр нээж гишүүдийн ирц, хэлэлцэх асуудлын дарааллыг танилцуулав.

Өглөөний нэгдсэн хуралдаанд ирвэл зохих 74 гишүүнээс 53 гишүүн ирж, 71.6 хувийн ирцтэй байв.


Чөлөөтэй: -Б.Бат-Эрдэнэ, Н.Батбаяр, С.Оюун, Ц.Шаравдорж, М.Энхсайхан


Өвчтэй: -Д.Одхүү, Д.Туяа
Тасалсан: -Р.Амаржаргал, Б.Батбаатар, Сүх.Батболд, Д.Бат-Эрдэнэ, С.Баярцогт, Л.Гантөмөр, Б.Жаргалсайхан, М.Зоригт, Р.Нямсүрэн, М.Сономпил, Ч.Содномцэрэн, О.Энхсайхан, Б.Эрдэнэбат, Р.Эрдэнэсүрэн 

НЭГ.Үндсэн хуулийн цэцийн гишүүнийг чөлөөлөх, томилох тухай
Хэлэлцэж байгаа асуудалтай холбогдуулан ажлын хэсэгт Монгол Улсын Ерөнхийлөгчийн Хуулийн бодлогын зөвлөх Г.Баясгалан, Монгол Улсын Дээд шүүхийн Ерөнхий шүүгч Ч.Ганбат, Улсын Их Хурлын Тамгын газрын хуулийн хэлтсийн зөвлөх Т.Оюунчимэг, Хууль зүйн байнгын хорооны референт Ч.Ариунхур нар байлцав.

Танилцуулгыг Монгол Улсын Ерөнхийлөгчийн хуулийн бодлогын зөвлөх Г.Баясгалан, Улсын Дээд Шүүхийн ерөнхий шүүгч Ч.Ганбат нар танилцуулав.

Танилцуулгатай холбогдуулан Улсын Их Хурлын гишүүн Э.Бат-Үүл, Л.Гүндалай нарын асуусан асуултад Н.Жанцан, Ж.Болдбаатар, С.Нарангэрэл, Ж.Амарсанаа нар хариулт өгч нэмэлт, тайлбар хийв.

Хууль зүйн байнгын хорооны дүгнэлтийг Улсын Их Хурлын гишүүн Ц.Жаргал танилцуулав.

Н.Энхбаяр: -Үндсэн хуулийн цэцийн гишүүнээс чөлөөлөх тухай УИХ-ын тогтоолыг баталъя.

Зөвшөөрсөн 49

Татгалзсан –

Бүгд 49 – 100 хувийн саналаар батлагдлаа.

Н.Энхбаяр: -Жүгнээгийн Амарсанааг Үндсэн хуулийн цэцийн гишүүнээр томилъё.

Зөвшөөрсөн 47

Татгалзсан 1

Бүгд 48 –97.9 хувийн саналаар дэмжигдлээ.

Н.Энхбаяр: -Жигжидийн Болдбаатарыг Үндсэн хуулийн цэцийн гишүүнээр томилъё.

Зөвшөөрсөн 47

Татгалзсан 1

Бүгд 48 –97.9 хувийн саналаар дэмжигдлээ.

Н.Энхбаяр: -Наваанпэрэнлэйн Жанцанг Үндсэн хуулийн цэцийн гишүүнээр томилъё.

Зөвшөөрсөн 48

Татгалзсан 1

Бүгд 49 –98.0 хувийн саналаар дэмжигдлээ.

Н.Энхбаяр: -Содовсүрэнгийн Нарангэрэлийг Үндсэн хуулийн цэцийн гишүүнээр томилъё.

Зөвшөөрсөн 16

Татгалзсан З2

Бүгд 48 –66.7 хувийн саналаар дэмжигдсэнгүй.

Н.Энхбаяр: -Үндсэн хуулийн цэцийн гишүүнээр томилох тухай УИХ-ын тогтоолыг баталъя.

Зөвшөөрсөн 42

Татгалзсан 8

Бүгд 50 –84.0 хувийн саналаар батлагдлаа. 

Уг асуудлыг 10 цаг 12 минутад хэлэлцэж дуусав.

ХОЁР.Захиргааны хэрэг хянан шийдвэрлэх тухай хуульд өөрчлөлт оруулах тухай хуулийн төсөл /хэлэлцэх эсэх/

Хэлэлцэж байгаа асуудалтай холбогдуулан ажлын хэсэгт Улсын Их Хурлын Тамгын газрын хуулийн хэлтсийн зөвлөх Н.Тунгалаг, Хууль зүйн байнгын хорооны референт Ч.Ариунхур нар байлцав.

Төсөл санаачлагчийн илтгэлийг Улсын Их Хурлын гишүүн Д.Одбаяр танилцуулав.

Улсын Их Хурлын гишүүн А.Муратын асуусан асуултад Улсын Их Хурлын гишүүн Д.Одбаяр нэмэлт, тайлбар хийв.

Хууль зүйн байнгын хорооны дүгнэлтийг Улсын Их Хурлын гишүүн Ц.Нямдорж танилцуулав.

Н.Энхбаяр: -Байнгын хорооны саналаар Захиргааны хэрэг хянан шийдвэрлэх тухай хуульд өөрчлөлт оруулах тухай хуулийн төслийг хэлэлцэх нь зүйтэй.

Зөвшөөрсөн З4

Татгалзсан 14

Бүгд 48 –70.8 хувийн саналаар дэмжигдлээ.

Н.Энхбаяр: -Байнгын хорооны горимын саналаар анхны хэлэлцүүлгээр батлах горимын саналыг дэмжье.

Зөвшөөрсөн ЗЗ

Татгалзсан 14

Бүгд 47 –70.2 хувийн саналаар дэмжигдлээ.

Н.Энхбаяр: -Захиргааны хэрэг хянан шийдвэрлэх тухай хуульд өөрчлөлт оруулах тухай хуулийг бүхэлд нь баталъя.

Зөвшөөрсөн З9

Татгалзсан 8

Бүгд 47 –83.0 хувийн саналаар батлагдлаа.

Уг асуудлыг 10 цаг 22 минутад хэлэлцэж дуусав.

ГУРАВ.Тайлангийн мөрөөр авах арга хэмжээний тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан Байгаль орчны сайд У.Барсболд, дэд сайд Д.Цогт-Очир, Төрийн нарийн бичгийн дарга Я.Адьяа, Төрийн захиргааны удирдлагын газрын дарга А.Болат, Тогтвортой хөгжил, хүрээлэн буй орчны газрын дарга Ж.Нэргүй, Улсын мэргэжлийн хяналтын газрын Байгаль орчны хяналтын газрын дарга Ц.Банзрагч, УИХ-ын Тамгын газрын хуулийн хэлтсийн зөвлөх О.Баяраа, Байнгын хорооны референт Д.Мягмарсүрэн нар байлцав.

Байгаль орчны байнгын хорооны дүгнэлтийг Улсын Их Хурлын гишүүн Т.Бадамжунай нар танилцуулав.

Н.Энхбаяр: -Тогтоолын төслийн 1 дэх заалтыг дараахь байдлаар өөрчлөн найруулах:

       1/ Байгаль, цаг уурын өөрчлөлт, хүний хууль бус үйл ажиллагааны улмаас тархац, нөөц нь эрс багассан амьтан, ургамал, ялангуяа мазаалай баавгай, хавтгай тэмээ, цоохор ирвэс, халиун буга, баданга хүдэр, монгол бөхөн болон экосистемд онцгой үүрэг бүхий тарвага, цагаан зээр зэрэг амьтад, эдийн засгийн өндөр ашигтай, ховордсон зарим ургамлыг хамгаалах тусгай хөтөлбөр боловсруулж хэрэгжүүлэх, энэ чиглэлээр олон улсын байгууллагын дэмжлэг, туслалцаанд хамрагдах арга хэмжээ авах саналыг Улсын Их Хурлын гишүүн Ч.Раднаа, Л.Пүрэвдорж, Б.Батбаяр нарын гаргасан санал. Байгаль орчны байнгын хорооны дэмжсэн саналыг дэмжье.

Зөвшөөрсөн З5

Татгалзсан 12

Бүгд 47 –74.5 хувийн саналаар дэмжигдлээ.

Н.Энхбаяр: -Тогтоолын төслийн 2 дахь заалтыг дараахь байдлаар өөрчлөн найруулах:

 
       2/Түймэр, ойн хөнөөлт шавьж, өвчинд нэрвэгдсэн болон ашиглалтад хүчтэй өртсөн ойг нөхөн сэргээх, ой модны хулгайг таслан зогсооход чиглэгдсэн төрийн бодлого, эрх зүйн зохицуулалтын асуудлыг боловсруулан шийдвэрлүүлж, хэрэгжүүлэх арга хэмжээ авах гэсэн Улсын Их Хурлын гишүүн Ч.Раднаа, Л.Пүрэвдорж, Б.Батбаяр нарын гаргасан санал. Байгаль орчны байнгын хорооны дэмжсэн саналыг дэмжье.

Зөвшөөрсөн З9

Татгалзсан 7

Бүгд 46 –84.8 хувийн саналаар дэмжигдлээ.

Н.Энхбаяр: -Тогтоолын төслийн 3 дахь заалтыг дараахь байдлаар өөрчлөн найруулах:

                   3/ Нийслэл Улаанбаатар хотын агаарын бохирдлыг бууруулах, хог хаягдлыг багасгах, гүний усны хайгуул, судалгаа, гадаргын усны ашиглалтыг нэмэгдүүлэх  чиглэлээр тодорхой үр дүнтэй ажил, арга хэмжээг тусгасан мастер төлөвлөгөө боловсруулж, шаардагдах хөрөнгө, санхүүгийн асуудлыг шийдвэрлэн хэрэгжүүлэх гэсэн Улсын Их Хурлын гишүүн Ч.Раднаа, Л.Пүрэвдорж, Б.Батбаяр нарын гаргасан санал. Байгаль орчны байнгын хорооны дэмжсэн саналыг дэмжье.


Зөвшөөрсөн 41

Татгалзсан 5

Бүгд 46 –89.1 хувийн саналаар дэмжигдлээ.


Н.Энхбаяр: -Тогтоолын төслийн 4 дэх заалтыг дараахь байдлаар өөрчлөн найруулах:


         4/ Тусгай хамгаалалттай газар нутгийн сүлжээг өргөжүүлэх, хамгаалалтын захиргаадыг бэхжүүлэх, уг бүс нутагт хууль бусаар ашигт малтмал олборлох үйл ажиллагаа явуулж байгааг таслан зогсоох арга хэмжээ авч, энэ чиглэлээр төв, орон нутгийн байгууллага, иргэдийн ажлын уялдааг хангах гэсэн Улсын Их Хурлын гишүүн Ч.Раднаа, Л.Пүрэвдорж, Б.Батбаяр нарын гаргасан санал. Байгаль орчны байнгын хорооны дэмжсэн саналыг дэмжье.


Зөвшөөрсөн З4

Татгалзсан 1З

Бүгд 47 –72.3 хувийн саналаар дэмжигдлээ.


Н.Энхбаяр: -Тогтоолын төсөлд дараахь заалтыг нэмэх.

                  5/ Байгаль орчны чиглэлээр мөрдөгдөж байгаа хууль тогтоомж, эрх зүйн орчныг цогц байдлаар боловсронгуй болгох, ялангуяа агаар, усны бохирдол, байгалийн бусад нөөц баялгийг ашигласны орлогоос байгаль орчныг хамгаалах, нөхөн сэргээхэд зарцуулах болон байгаль хамгаалагчдын нийгмийн асуудлыг зохицуулахтай холбогдсон хууль эрх зүйн орчныг эхний ээлжинд буй болгож мөрдүүлэх гэсэн Улсын Их Хурлын гишүүн Ч.Раднаа, Л.Пүрэвдорж, Т.Бадамжунай, К.Сайраан нарын гаргасан санал. Байгаль орчны байнгын хорооны дэмжсэн саналыг дэмжье.

Зөвшөөрсөн 40

Татгалзсан 8

Бүгд 48 –83.3 хувийн саналаар дэмжигдлээ.


Н.Энхбаяр: -Тогтоолын төсөлд дараахь заалтыг нэмэх:


   6/ Улс орны хөгжлийн хэтийн төлөв, чиг хандлагад байгаль, цаг уурын өөрчлөлтийн нөлөөллийг урьдчилан тогтоож, байгалийн нөөц, даацтай уялдуулсан төрийн бодлогыг хэрэгжүүлэх гэсэн Улсын Их Хурлын гишүүн Ч.Раднаа, Л.Пүрэвдорж, Т.Бадамжунай, К.Сайраан нарын гаргасан санал. Байгаль орчны байнгын хорооны дэмжсэн саналыг дэмжье.


Зөвшөөрсөн З9

Татгалзсан 8

Бүгд 47 –83.0 хувийн саналаар дэмжигдлээ.

Н.Энхбаяр: -Байнгын хорооны саналаар анхны хэлэлцүүлгээр батлуулах горимын саналыг дэмжье.

Зөвшөөрсөн 44

Татгалзсан 5

Бүгд 49 –89.8 хувийн саналаар дэмжигдлээ.

Н.Энхбаяр: -Тайлангийн мөрөөр авах арга хэмжээний тухай Улсын Их Хурлын тогтоолыг бүхэлд нь баталъя.

Зөвшөөрсөн 40

Татгалзсан 9

Бүгд 49 –81.6 хувийн саналаар батлагдлаа.

Уг асуудлыг 10 цаг З5 минутад хэлэлцэж дуусав.

ДӨРӨВ.Гамшгаас хамгаалах тухай хуульд нэмэлт, өөрчлөлт оруулах тухай хуулийн төсөл болон Тогтоолын хавсралтад өөрчлөлт оруулах тухай УИХ-ын тогтоолын төсөл /эцсийн хэлэлцүүлэг/

Хэлэлцэж байгаа асуудалтай холбогдуулан ажлын хэсэгт Гамшгаас хамгаалах асуудал эрхэлсэн сайд У.Хүрэлсүх, эрхэлсэн сайдын зөвлөх Д.Базарсад, Гамшгаас хамгаалах ерөнхий газрын дарга П.Даш, Тамгын газрын дарга П.Баттогтох, Хүний нөөцийн хэлтсийн дарга С.Цэндбаатар, Улсын Их Хурлын Тамгын газрын Хуулийн хэлтсийн зөвлөх С.Магнайсүрэн, Байнгын хорооны референт М.Элбэгдорж нар байлцав.

Аюулгүй байдал, гадаад бодлогын байнгын хорооны дүгнэлтийг Улсын Их Хурлын гишүүн Н.Энхболд, Төрийн байгуулалтын байнгын хорооны дүгнэлтийг Улсын Их Хурлын гишүүн С.Отгонбаяр нар танилцуулав.

Улсын Их Хурлын гишүүн А.Бакей асуулт асууж, ажлын хэсгээс П.Даш хариулт өгч нэмэлт, тайлбар хийв.

Улсын Их Хурлын гишүүн С.Ламбаа санал хэлэв.

Н.Энхбаяр: -Төслийн 1 дүгээр зүйлд дараахь агуулгатай 24 дэх заалт нэмэх:

“24/ 32.2.Онцгой байдлын асуудал эрхэлсэн байгууллагын тусгай алба хаагч нь дараахь цолтой байна:

З2.2.1. шадар түрүүч

З2.2.2. тэргүүн түрүүч

З2.2.З. дээд түрүүч

З2.2.4. шадар дэслэгч

З2.2.5. тэргүүн дэслэгч

З2.2.6. дээд дэслэгч

З2.2.7. шадар ахмад

З2.2.8. тэргүүн ахмад

З2.2.9. дээд ахмад

З2.2.10. комиссар

З2.2.11. тэргүүн комиссар” гэсэн саналыг УИХ-ын гишүүн Т.Бадамжунай, Б.Бат-Эрдэнэ, Н.Энхболд нарын гаргасан санал. Аюулгүй байдал, гадаад бодлогын байнгын хорооны дэмжсэн саналыг дэмжье.

Зөвшөөрсөн 33

Татгалзсан 8

Бүгд 41 –80.5 хувийн саналаар дэмжигдлээ.

Н.Энхбаяр: -Төслийн 4 дүгээр зүйлийн:

“4.1.7, 8.3.5-ын “аврах анги, отряд, салбар, нэгж”, 7.2, 7.4, 8.2.4, 26.1.8-ын “аврах анги, отряд, салбар”, 7.3.4-ийн “аврах анги, отряд, салбар”, мөн заалтын “тухайн анги, отряд, салбар” гэснийг тохиолдол бүрт нийцүүлэн “онцгой байдлын асуудал эрхэлсэн байгууллагын харьяа нэгж” гэж,” гэснийг хасах Г.Адьяа гишүүний гаргасан санал. Аюулгүй байдал, гадаад бодлогын байнгын хорооны дэмжсэн. Дахин санал хураалт явуулах шаардлагатай гэсэн Байнгын хорооны горимын саналыг дэмжье.

Зөвшөөрсөн 40

Татгалзсан 2

Бүгд 42 –95.2 хувийн саналаар дэмжигдлээ.

Н.Энхбаяр: -Төслийн 4 дүгээр зүйлийн: 

“4.1.7, 8.3.5-ын “аврах анги, отряд, салбар, нэгж”, 7.2, 7.4, 8.2.4, 26.1.8-ын “аврах анги, отряд, салбар”, 7.3.4-ийн “аврах анги, отряд, салбар”, мөн заалтын “тухайн анги, отряд, салбар” гэснийг тохиолдол бүрт нийцүүлэн “онцгой байдлын асуудал эрхэлсэн байгууллагын харьяа нэгж” гэж,” гэснийг хасах Г.Адьяа гишүүний гаргасан санал. Аюулгүй байдал, гадаад бодлогын байнгын хорооны дэмжсэн саналыг дэмжье.

Зөвшөөрсөн З9

Татгалзсан З

Бүгд 42 –92.9 хувийн саналаар дэмжигдлээ.

Н.Энхбаяр: -Гамшгаас хамгаалах тухай хуульд нэмэлт өөрчлөлт оруулах тухай хуулийг бүхэлд нь баталъя.

Зөвшөөрсөн 41

Татгалзсан 2

Бүгд 4З –95.3 хувийн саналаар батлагдлаа.

Н.Энхбаяр: -Байнгын хорооны саналаар тогтоолын төслийг анхны хэлэлцүүлгээр батлуулах горимын саналыг дэмжье.

Зөвшөөрсөн З6

Татгалзсан 8

Бүгд 44 –81.8 хувийн саналаар дэмжигдлээ.

Н.Энхбаяр: -Тогтоолын хавсралтад өөрчлөлт оруулах тухай УИХ-ын тогтоолын төслийг бүхэлд нь баталъя.

Зөвшөөрсөн З5

Татгалзсан 10

Бүгд 45 –77.8 хувийн саналаар батлагдлаа.

Уг асуудлыг 10 цаг 55 минутад хэлэлцэж дуусав.

Монгол Улсын Их Хурлын дарга Н.Энхбаяр “Үндсэн хуулийн цэцийн гишүүнээс чөлөөлөх тухай”, “Үндсэн хуулийн цэцийн гишүүнийг томилох тухай” Улсын Их Хурлын тогтоолын төслийн эцсийн найруулгыг уншиж танилцуулав.

Эцсийн найруулгатай холбогдуулан санал гарсангүй.

УИХ-ын гишүүд дээрх хуулийн эцсийн найруулгыг сонсов.

Уг асуудлыг 10 цаг 57 минутад хэлэлцэж дуусав.

10.25-10.30 минутад Хэвлэлийн хүрээлэнгийн дэргэдэх Сэтгүүл зүйн дээд курсийн багш, оюутнууд төрийн ордонтой танилцав.

Энэ өдрийн хуралдаан 11 цаг 00 минутад өндөрлөв.

Танилцсан:

ЕРӨНХИЙ НАРИЙН

БИЧГИЙН ДАРГА






Н.ЛУВСАНЖАВ

Тэмдэглэл хөтөлсөн:

Хуралдааны нарийн

бичгийн дарга






Г.НАРАНТУЯА

МОНГОЛ УЛСЫН ИХ ХУРЛЫН 2005 ОНЫ НАМРЫН 

ЭЭЛЖИТ ЧУУЛГАНЫ 1 ДҮГЭЭР САРЫН 1З-НЫ ӨДРИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ












9.40-10.55

Н.Энхбаяр: -Улсын Их Хурлын гишүүдийн энэ өдрийн амар амгаланг айлтгая. Чуулганы нэгдсэн хуралдааны ирц 39 гишүүн буюу 52.7 хувьтай байна. Улсын Их Хурлын намрын чуулганы 2005 оны 1 дүгээр сарын 1З-ны өдрийн нэгдсэн хуралдаан нээснийг мэдэгдье.

Юуны өмнө та бүхэндээ Үндсэн хууль шинээр батлагдсан ойг тохиолдуулж та бүхэнд баяр хүргэж та бүхнийхээ ажил үйлсэд амжилт хүсье. /Алга ташив/

Өнөөдөр бид Үндсэн хуулийн цэцийн гишүүнийг чөлөөлөх, томилох тухай

2.Захиргааны хэрэг хянан шийдвэрлэх тухай хуульд өөрчлөлт оруулах тухай хуулийн төсөл /хэлэлцэх эсэх/

З.Тайлангийн мөрөөр авах арга хэмжээний тухай УИХ-ын тогтоолын төсөл /анхны хэлэлцүүлэг/

4.Гамшгаас хамгаалах тухай хуульд нэмэлт, өөрчлөлт оруулах тухай хуулийн төсөл болон Тогтоолын хавсралтад өөрчлөлт оруулах тухай УИХ-ын тогтоолын төсөл /эцсийн хэлэлцүүлэг/ Эдгээр асуудлуудыг хэлэлцэхээр төлөвлөж байна. 

Эхний хэлэлцэх асуудалд оръё. Үндсэн хуулийн цэцийн гишүүдийг чөлөөлөх, томилох тухай асуудлыг хэлэлцэж эхэлье. Төсөл санаачлагчийн танилцуулгыг Монгол Улсын Ерөнхийлөгчийн хуулийн бодлогын зөвлөх Г.Баясгалан танилцуулна.

Г.Баясгалан: -Монгол Улсын Их Хурлын дарга, эрхэм гишүүд ээ,

Монгол Улсын Ерөнхийлөгч Монгол Улсын Үндсэн хууль, Үндсэн хуулийн цэцийн тухай хуулийн холбогдох заалтыг үндэслэн Жигжидийн Болдбаатар, Наваанпэрэнлэйн Жанцан, Содовсүрэнгийн Нарангэрэл нарыг Үндсэн хуулийн цэцийн гишүүнээр томилуулахаар нэр дэвшүүлэн Монгол Улсын Их Хуралд санал болгосныг та бүхэнд танилцуулж байна. Эдгээр нэр дэвшигчийн талаар тодруулан танилцуулъя.

1.Ж.Болдбаатар 1949 онд Булган аймгийн Бугат сумын нутагт төрсөн. Болдбаатар 1967 онд Булган хотын 10 жилийн дунд сургууль, 1971 онд Монгол Улсын Их Сургуулийн түүхийн анги, 1979 онд хуучнаар ЗХУКН-ын Төв Хорооны дэргэдэх НУА-ийг тус тус төгссөн. 1979 онд түүхийн ухааны дэд эрдэмтний, 1991 онд түүхийн шинжлэх ухааны докторын зэрэг тус тус хамгаалсан. 2004 онд ШУА-ийн жинхэнэ гишүүн буюу академич болсон байна. 

Ж.Болдбаатар нь 1971-1976 онд МУИС-д багш, 1979-90 онд НДС-д багш, тэнхмийн эрхлэгч, төвийн эрхлэгч, 1990-94 онд МАХН-ын Төв Хорооны нарийн бичгийн дарга, дэд дарга, 1992-1996 онд УИХ-ын гишүүн, 1997 оноос одоо хүртэл МУИС-ийн түүхийн тэнхмийн эрхлэгч, түүхийн судалгааны хүрээлэнгийн захирлаар ажиллаж байна. 1998 онд Монгол Улсын Үндсэн хуулийн цэцийн гишүүнээр томилогдсон байна.

Ж.Болдбаатар нь Монгол Улсын төр, эрх зүйн түүхийн анх бичсэн. Монгол Улсын төр эрх зүйн болон Үндсэн хуулийн түүхээр судалгааны ажил эрхэлдэг, эрдэмтэн, судлаач хүн юм. Болдбаатарын мэргэжлийн чадавхи, эрдэм шинжилгээний болон хууль тогтоох ажлын туршлага, Үндсэн хуулийн цэцийн ажлын дадлага, асуудалд ул суурьтай, зарчимч, шударга байр сууринаас ханддаг зэргийг харгалзан ҮХЦ-ийн гишүүнээр улируулан томилох боломжтой гэж үзсэн байна.

2.Н.Жанцан 1948 онд Сүхбаатар аймгийн Асгат сумын нутагт төрсөн. 1967 онд Сүхбаатар аймгийн төвийн 10 жилийн дунд сургууль, 1969 онд Цэргийн ерөнхий дээд сургууль, 1972 онд МУИС-ийн хуулийн ангийг тус тус төгссөн. 1981 онд хуучин нэрээр ЗХУ-ын Ерөнхий прокурорын газрын дэргэдэх Бүх Холбоотын хуулийн хүрээлэнд хууль зүйн ухааны дэд докторын зэрэг хамгаалж, 1995 онд профессор болжээ. Н.Жанцан 1987 онд Москва хотод НУА, 1992 онд Сөүл хотын Удирдах ажилтны дээд курсыг тус тус төгссөн байна.

1972-73 онд БНМАУ-ын Прокурорын газарт хэлтсийн прокурор, 1973-1979, 1981-1984 онд Гэмт хэргийн шалтгаан нөхцөлийг судлах хүрээлэнд эрдэм шинжилгээний ажилтан, секторын эрхлэгч, захирал, 1984-1985 онд Улсын прокурорын туслах, хэлтсийн дарга, 1986-1990 онд МАХН-ын Төв Хорооны хэлтсийн орлогч эрхлэгч, эрхлэгч зэрэг ажлуудыг хийж байгаад 1990 оноос УБХ-ын гишүүн, 1992 оноос Үндсэн хуулийн цэцийн гишүүнээр, 1998 оноос Үндсэн хуулийн цэцийн даргаар тус тус сонгогдон ажилласан юм.

Монгол Улсын гавьяат хуульч, хууль зүйн ухааны доктор, профессор Н.Жанцан Монгол Улсын шинэ Үндсэн хуулийг боловсруулах, хэлэлцэх, батлахад биечлэн оролцсон бөгөөд түүний мэргэжлийн чадавхи, эрдэм шинжилгээний болон хяналт, шалгалт хууль тогтоох ажлын туршлага, Үндсэн хуулийн цэцийн ажлын дадлага, асуудалд ул суурьтай, зарчимч, шударга байр сууринаас ханддаг чадварыг харгалзан Үндсэн хуулийн цэцийн гишүүнээр улируулан томилох боломжтой гэж үзсэн юм.

З.С.Нарангэрэл нь 195З онд Төв аймгийн Сэргэлэн сумын нутагт төрсөн. 1971 онд Нийслэлийн 10 жилийн 6 дугаар дунд сургууль, 1975 онд МУИС-ийн хууль зүйн салбарыг төгссөн. 1988 онд Хууль зүйн ухааны дэд докторын, 2000 онд Хууль зүйн шинжлэх ухааны докторын зэрэг тус тус хамгаалсан, профессор цолтой, 2000 онд ШУА-ийн жинхэнэ гишүүн буюу академичаар сонгогдсон. 1975-1985 онд МУИС-д багш, 1985-1988 онд нийслэлийн Ерөнхий прокурорын орлогч, 1988-1990 онд Улсын Ерөнхий прокурорын туслах бөгөөд шүүн таслах ажиллагаанд хяналт тавих хэлтсийн дарга, 1990-1991 онд Засгийн газрын дэргэдэх Төрийн бодлого, нийгмийн асуудал судлах эрдэм шинжилгээний төвд эрдэм шинжилгээний ахлах ажилтан, 1991-1992 онд УБХ-ын дэргэдэх төр, нийгэм, судлалын академийн дэд захирлаар ажиллаж байгаад 1992 оноос УИХ-ын гишүүнээр сонгогдон ажилласан байна. 1996-1999 онд МУИС-ийн Хууль зүйн сургуульд багш, дэд захирал, Монголын өмгөөлөгчдийн холбооны ерөнхийлөгчөөр, 2000 оноос Монгол Улсын хууль зүйн сургуулийн захирлаар эдүгээ хүртэл ажиллаж байна.

2004 оны 7 дугаар сараас Япон Улсын Нагоягийн их сургуулийн хууль зүйн сургуульд зочин профессороор ажиллаж байна. 

С.Нарангэрэлийн эрх зүйн өндөр боловсрол, мэргэшил, хууль зүйн ажлын ариун баялаг туршлага, асуудалд ул суурьтай, зарчимч, шударга байр сууринаас ханддаг зэргийг харгалзан Үндсэн хуулийн цэцийн гишүүнээр томилон ажиллуулах боломжтой гэж үзсэн болно.

Монгол Улсын Ерөнхийлөгчөөс Үндсэн хуулийн цэцийн гишүүнд нэр дэвшүүлэхээр санал болгож буй эдгээр нэр дэвшигчийн талаар хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Н.Энхбаяр: -Баярлалаа. Үндсэн хуулийн цэцийн гишүүнд нэр дэвшүүлэх тухай УДШ-ийн саналыг Ерөнхий шүүгч Ч.Ганбат уншиж танилцуулна.

Ч.Ганбат: -Улсын Их Хурлын дарга, эрхэм гишүүд ээ,

Монгол Улсын Дээд шүүх 2005 оны 1 дүгээр сарын З-ны өдөр хуралдаж 2 дугаар тогтоолоороо Монгол Улсын Үндсэн хуулийн 65 дугаар зүйлийн 1 дэх хэсэг, Үндсэн хуулийн цэцийн тухай хуулийн З дугаар зүйлийн 1, 2 дахь хэсэгт заасныг удирдлага болгон Монгол Улсын Үндсэн хуулийн цэцийн гишүүнээр УДШ-ийн шүүгчдийн 100 хувийн саналыг авсан Жүгнээгийн Амарсанааг томилуулахаар Монгол Улсын Их Хуралд санал болгож байна.

Жүгнээгийн Амарсанаа 195З онд Улаанбаатар хотод төрсөн. Дунд сургууль төгссөн, МУИС-ийг 1975 онд төгссөн. 1988 онд ОХУ-д аспирантурт суралцаж төгссөн, багш, судлаач мэргэжилтэй. 1988 онд Хууль зүйн ухааны доктор, 2000 онд Хууль зүйн шинжлэх ухааны докторын зэрэг хамгаалсан. ШУА-ийн жинхэнэ гишүүн, академич, профессор цолтой. 

Ж.Амарсанаа 1975-81 онд МУИС-ийн төр, эрх зүйн тэнхмийн багш, орлогч эрхлэгч, декан, 1981-88 онд Шүүх яаманд хэлтсийн дарга, 1988-90 онд Хууль зүйн арбитрын яаманд газрын дарга, 1990-1992 онд АИХ-ын дэргэдэх Улс төрийн дээд сургуулийн Төрийн байгуулалтын танхимын эрхлэгч, 1990-1992 он, 1996-1998 онд Монгол Улсын Хууль зүйн сайдын албыг хашиж явсан. 1992-1994 онд УИХ-ын дэргэдэх Төр, нийгэм судлалын академийн дэд захирал зэрэг албыг хашиж явсан.

Ж.Амарсанаа Монгол Улсын Үндсэн хуулийн цэцийн гишүүнээр 1998 оноос ажиллаж ирсэн. 1992 онд Монгол Улсын шинэ Үндсэн хуулийг хэлэлцэн батлахад АИХ-ын даргын зөвлөхөөр ажиллаж байжээ. 

Ж.Амарсанаа онол эрх зүй, эрх зүйн онол, Үндсэн хуулийн эрх зүй, Олон улсын эрх зүй, хүний эрх зэрэг сэдвээр 100 шахам өгүүлэл, эрдэм шинжилгээний ажлыг дангаар болон хамтран бүтээж 40 орчим номыг дангаар болон хамтран зохиож нийтэлжээ.

Монгол Улс, ОХУ, ХБНГУ, Япон, БНСУ, АНУ, Казахстан, Польш, Норвеги улсуудад эрдэм шинжилгээний 50 орчим илтгэл хэлэлцүүлсэн. 

Ж.Амарсанаагийн хөдөлмөрийг төрөөс үнэлж “Алтан гадас” одон бусад медалиудаар шагнасан. Хуулийн байгууллагууд өөрсдийн дээд шагналуудаар шагнасан. Ийнхүү Жүгнээгийн Амарсанааг Монгол Улсын Дээд шүүхийн 2000 оны 1 дүгээр сарын З-ны өдрийн 2 дугаар тогтоолоор Монгол Улсын Үндсэн хуулийн цэцийн гишүүнээр томилуулахаар санал болгож байна. 

Анхаарал тавьсанд баярлалаа.

Н.Энхбаяр: -Үндсэн хуулийн цэцийн гишүүнд нэр дэвшүүлсэн саналтай холбогдуулж асуулт асуух гишүүд байвал нэрсээ өгье.

Бат-Үүл гишүүнийг асуултаа асуухыг урьж байна.

Э.Бат-Үүл: -Үндсэн хуулийн цэцийн гишүүдэд нэр дэвшиж байгаа улсуудад баяр хүргээд мэдээжийн хэрэг Үндсэн хуулийн цэцийн үйл ажиллагааны ач холбогдол маш өндөр байгаа. Би энэ цэцийн үйл ажиллагааны ач холбогдол өндөр байгааг юу гэж ойлгож байна вэ гэхээр Үндсэн хууль зөрчих, нэн ялангуяа Улсын Их Хурлын зүгээс Үндсэн хууль зөрчих явдал маш их газар авсан ийм нөхцөлд бид цэцийн гишүүдийн асуудлыг ярьж байгаа тэрүүгээрээ их ач холбогдол өндөр байгаа байхаа гэж бодож байна.

Цэцийн гишүүдэд Үндсэн хуулийн үйл ажиллагаа зөрчиж байгаа явдалтай хэрхэн тэмцэх вэ гэсэн ийм асуудал асуумаар байна.

Н.Энхбаяр: -Бат-Үүл гишүүний асуултад хариулъя.

Н.Жанцан: -Бат-Үүл гишүүний асуулт чухал асуулт байна. Үндсэн хуулийн цэц байгуулагдаад 12 жил болж байна. Энэ хугацаанд олон асуудал шийдсэн гэдгийг та нөхдүүд мэдэж байгаа. Улсын Их Хурлаас батлагдсан нижгээд тооны хууль, тогтоолуудын зүйл, заалтууд Үндсэн хууль зөрчсөний улмаас хүчингүй болж байсныг та нөхдүүд мэдэж байгаа. Дөнгөж саяхан Үндсэн хуулийн цэцийн дүгнэлт, тогтоолуудын тухай хоёр том эмхтгэл болгон хэвлүүлсэн. Үндсэн хуулийн цэц Үндсэн хуулийг хамгаалах энэ үйл ажиллагаанд улс төрийн үйл ажиллагаанаас ангид зөвхөн Үндсэн хуулиа чандлан сахиж ингэж ажиллах ёстой байгууллага гэж үзэж байгаа. Ингэж ч ажиллаж байгаа цаашдаа ч ингэж ажиллана гэж бодож байна. Баярлалаа.

Ж.Болдбаатар: -Үндсэн хуульд мэдэгтүн, сахигтун гэдэг үгээр Үндсэн хууль төгсөж байгаа энэ бол Монгол Улсын Үндсэн хуулийн цэцийн гишүүд төдийгүй нийт ард түмний үүргийг тодорхойлсон хэрэг юм. Энэ мэдэгтүн, сахигтун гэдэг энэ зарчмыг Монгол Улсын Үндсэн хуулийн цэц хатуу баримталж улс төрөөс ангид асуудлыг шийдэж яг хуулийн дагуу ажиллах ийм чадвартай гэдгийг би энэ 6 жилийн туршлагаас мэдэрсэн гэж хэлж болно.

С.Нарангэрэл: -Цэцийн гишүүнээр томилогдсон ч, томилогдоогүй ч жирийн иргэн, эрдэмтний хувьд, судлаачийн хувьд, багшийн хувьд Монгол Улсынхаа Үндсэн хуульд үнэнч байна.

Ж.Амарсанаа: -Үндсэн хуулийн цэц хариуцагч гэдэг юм уу 110 орчим субъект байдаг. Улсын Их Хурал, Засгийн газар, Улсын Их Хурлын гишүүд гээд энэ орчимд бид эргэлдэж хэрэг шийддэг. 1990 оноос хойш Их Хурал 3000 орчим шийдвэр гаргасан байна лээ. Үүний 100 орчим нь Үндсэн хуулийн цэцээр орсон. Үндсэн хуулийн цэцийн шийддэг хэргийн 95 хувь нь Их Хурлын хууль байдаг. Тэгэхээр Их Хурлын хууль манай цэцийн шийддэг хэргийн ихэнх хувь байна гэдэг нь Их Хурлын талаар иргэд, хуулийн талаар иргэд санал, гомдлоо гаргадаг бид энэ талаар засаж залруулах талаар нэлээд анхаарч ажилладаг гэдгийг харуулж байгаа.

Цаашид Их Хурал Үндсэн хуулийн цэц өөрөө мөрдөн байцаагч шиг хэрэг хөөгөөд явдаггүй, өргөдөл гарсан тохиолдолд хэрэг шийддэг ийм онцлогтой байгууллага учраас энэ талаар Их Хурал өөрсдөө хууль боловсронгуй болгох Үндсэн хуульд хуулиу нийцүүлж ажиллах талаар анхаарах шаардлагатай юм болов уу гэж цэцэд хэдэн жил ажилласны хувьд бодогддог юм.

Н.Энхбаяр: -Гүндалай гишүүн асуултаа асууя.

Л.Гүндалай: -Үндсэн хуулийн цэцэд нэр дэвшиж байгаа гишүүдэд баяр хүргэе. Үндсэн хуулийг сахиулах нь Үндсэн хуулийн цэцийн хамгийн ариун нандин үүрэг нь байгаа. Үндсэн хууль маш их зөрчигдөж байдаг. Иргэдийн эрх, эрх чөлөө Үндсэн хуулиар хамгаалагдсан эрх чөлөө Монголд өнөөдрийг болтол маш ихээр зөрчигдөж ирдэг. Энэ дээр Үндсэн хуулийн цэцээс тодорхой арга хэмжээ авч ажиллаж байсныг мэдэж байна. Гэхдээ өнөөдрийг болтол хангалттай ажиллаж байгаагүй гэж би хувьдаа боддог. 

Зөвхөн иргэдээс ирэх өргөдлийг хүлээгээд суугаад байдаг. Гэтэл иргэдийн идэвх санаачилга заримдаа сул үед Үндсэн хууль ямар ч байдлаар зөрчигдөж байсан гэсэн Үндсэн хуулийн цэцээс ямар нэгэн реакц гарч шийдвэр, тогтоол гарч тэр Үндсэн хууль зөрчигдөж байгааг залруулах ийм үйл ажиллагаа явагддаггүй зөвхөн энэ тохиолдолд идэвхгүй байдлаар сууж байдаг. Үндсэн хуулийг сахиулах ёстой жинхэнэ цэцийн гишүүд маань өөрсдөө санаачлаад зөвхөн хуулийн дагуу өргөдөл хүлээх биш Үндсэн хууль хаана зөрчигдөж байна тэр үед нь арга хэмжээ авч болиулдаг, зогсоодог ийм механизмд хүрэх талаар та бүхэн өнгөрсөн хугацаанд ямар нэгэн арга, гарц хайж байв уу аль эсвэл тэр чигээрээ ийм л байх ёстой гэж байж байв уу. Бодит нөхцөл дээр Үндсэн хууль маш их зөрчигдөж байгаа шүү дээ. Цаашдаа энэ асуудал дээр ямар шийдэл болох вэ. Би Үндсэн хууль зөрчигдөж байгааг зүгээр хараад суугаад байдаг цэц байна гэж миний санаанд ормооргүй байна. Хэн нэгэн иргэн өргөдөл өгөхгүй юм бол Үндсэн хууль зөрчигдөж байсан ч хамаагүй байж байна гэдэг буруу байх гэж бодож байна. Тэгэхээр энэ дээр ямар нэгэн хуулийн цоорхой, үнэхээр боломж нөхцөл байхгүй бол энийг өөрчлөх талаар цэц маань санаж бодож байна уу гэж нэгдүгээрт асууя.

Хоёрдугаарт, МАХН-ын бүлэгт хамаатайгаар асуумаар байна. МАХН-ын бүлэг энэ долоо хоногт хуралдаад цэцэд нэр дэвшиж байгаа гишүүдээс онцолж Нарангэрэл профессорыг дэмжихгүй юм шүү гэсэн шийдвэр гарсан тухай би сонслоо энэ шийдвэр хэр зэрэг үнэн юм, бодитой юм бэ гэдгийг мэдмээр санагдаж байна. Үнэхээр дөрвийн дөрвөн хүн цэцэд нэр дэвшээд ирж байхад нэг хүнийг онцолж энэ хүнийг зориуд дэмжихгүй юм шүү гэсэн ийм бүлэг шийдвэр гаргаж байгаад би нэг талаар гайхаж байна. Нарангэрэл багшийг би шударга, өнгөрсөн хугацаанд Үндсэн хуулийг сахиулах, ер нь хуулийг Монголд сахиулах талаар багш хүний хувьд, профессор хүний хувьд маш их зүйлийг хийж байсан шударга хүн гэж бодож үнэлж явдаг. Хэрвээ Нарангэрэл багшийн талаар ямар нэгэн зүйл байх юм бол МАХН-ын бүлгийнхний зүгээс татгалзах тийм онцгой шалтгаан юу байгаа юм бэ энийг мэдэж болох уу. Хэрэв ийм шалтгаан байгаа бол би мэдмээр байна. Би уг нь дэмжье гэж бодож байна тэгж энэ хуралд орж ирсэн юм гэтэл ийм зүйл боллоо гэдгийг мэдээд энийг мэдэж байж өөрийнхөө саналыг өгмөөр санагдаж байна. Хэрвээ боломж байдаг бол МАХН-ын бүлгийн дарга та бүхний хэн нэг нь энэ асуудал дээрээ тайлбар ч юм уу, ямар нэгэн зүйлийг хэлж өгөөч ээ яагаад ганц хүнийг онцолж шийдсэн юм бэ гэдэг дээр.

Н.Энхбаяр: -Гүндалай гишүүний асуултад хариулъя.

Н.Жанцан: -Бидэнд хамаатай асуултаас эхэлье. Үндсэн хуулийн цэц гэдэг бол Үндсэн хуулийн шүүх юм. Дэлхийн жишгээс авч үзэх юм бол шүүх санаачилгаараа асуудлыг авч хэлэлцдэггүй, зөвхөн гомдол, хүсэлт гарсан тохиолдолд асуудлыг авч хэлэлцдэг. Монгол Улсын Үндсэн хуулинд Үндсэн хуулийн шүүхийг байгуулахдаа дэлхий нийтийн энэ жишгийн дагуу мөн гомдол, хүсэлт гаргасан тохиолдолд асуудлыг шийдэхээр Үндсэн хуулийн заалт ийм байгаа. Бид дэлхийн олон улсын үндсэн хуулийн шүүхүүдийн ажлын туршлага, явцыг үзсэн. Энд Монгол Улсын Үндсэн хуулийн цэцээс тийм ялгаа байдаггүй мөн л гомдол, хүсэлт гарсан тохиолдолд асуудлыг авч үздэг. Хэрвээ шүүх гомдол, хүсэлт гараагүй байхад санаачилгаараа асуудал авч хэлэлцэх юм бол энэ илүү аюултай гэж дэлхий дахинд тооцдог юм байна лээ. Тэгэхдээ Гүндалай гишүүний тавьж байгаа асуудлыг олон хүн хэлдэг юм. Хүсэлт гаргахгүй, гомдол гаргахгүй Үндсэн хууль зөрчигдөөд байна шүү дээ гэж ингэж хэлдэг тохиолдлууд байгаа гэхдээ дэлхийн жишиг, Монгол Улсын Үндсэн хуулийн заалт бол Үндсэн хуулийн цэцэд зөвхөн хандсан тохиолдолд асуудлыг авч үзэж байгаа. Ийм учраас бид Үндсэн хуулиа биелүүлээд энийг дагах ийм үүрэгтэй. 

Н.Энхбаяр: -Бүлгээс асуулт асуусан тийм юм байдаг юм болов уу.  Идэвхтэн гишүүн хариулъя.

Д.Идэвхтэн: -Улсын Их Хурлын чуулганы хуралдааны дэгийн тухай хуулинд Үндсэн хуулийн цэцийн гишүүнийг сонгох үед, томилох үед бүлгээс нэгдсэн дүгнэлт уншина гэсэн заалт байхгүй. Тийм учраас асуулт асуух нь утгагүй зүйл, тэрүүнд хариулж байх нь утгагүй зүйл л дээ.

Н.Энхбаяр: -Саналтай холбогдуулж асуулт асуух дуусаж байна. Хууль зүйн байнгын хорооны дүгнэлтийг сонсоё. Дүгнэлтийг Улсын Их Хурлын гишүүн   Б.Жаргал уншиж танилцуулна.

Б.Жаргал: -Улсын Их Хурлын дарга, эрхэм гишүүд ээ,

Монгол Улсын Их Хурлын чуулганы хуралдааны дэгийн 9.1-д заасны дагуу Үндсэн хуулийн цэцийн гишүүнийг томилох тухай асуудлыг Хууль зүйн байнгын хороо 2005 оны 1 дүгээр сарын 11-ний өдрийн хуралдаанаараа хэлэлцлээ.

Үндсэн хуулийн цэцийн гишүүн Ж.Амарсанаа, Ж.Болдбаатар, Н.Жанцан, В.Удвал нарын бүрэн эрхийн хугацаа дуусгавар болсон тул Монгол Улсын Үндсэн хуулийн Жаран тавдугаар зүйлийн 1 дэх хэсэг, Үндсэн хуулийн цэцийн тухай хуулийн З дугаар зүйлийн 2 дахь хэсгийг үндэслэн Үндсэн хуулийн цэцийн гишүүнээр Жигжидийн Болдбаатар, Наваанпэрэнлэйн Жанцан нарыг томилуулах тухай Монгол Улсын Ерөнхийлөгчийн, Жүгнээгийн Амарсанааг томилуулах тухай Монгол Улсын Дээд шүүхийн саналыг хуралдаанд оролцсон гишүүд санал нэгтэйгээр, Содовсүрэнгийн Нарангэрэлийг томилуулах тухай Монгол Улсын Ерөнхийлөгчийн саналыг хуралдаанд оролцсон гишүүдийн олонхи дэмжиж, УИХ-ын нэгдсэн хуралдаанд оруулан хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ,

“Үндсэн хуулийн цэцийн гишүүнээс чөлөөлөх тухай”, “Үндсэн хуулийн цэцийн гишүүнийг томилох тухай” УИХ-ын тогтоолын төслүүдийг та бүхэнд тараасан болно. 

Уг асуудлыг хэлэлцэн шийдвэрлэж өгөхийг хүсье. 

Анхаарал тавьсанд баярлалаа.

Н.Энхбаяр: -Баярлалаа. Байнгын хорооны дүгнэлттэй холбогдуулж асуулт асуух гишүүд нэрсээ өгье. Алга байна. Асуулт, хариултаа тасаллаа.

Үндсэн хуулийн цэцийн гишүүнээс чөлөөлөх тухай УИХ-ын тогтоолыг батлах горимоор санал хураалт явуулъя. Тогтоолын төслийг та бүхэнд уншиж танилцуулъя. Монгол Улсын Их Хурлын тогтоол. Үндсэн хуулийн цэцийн гишүүнээс чөлөөлөх тухай. Монгол Улсын Үндсэн хуулийн жарантавдугаар зүйлийн 1 дэх хэсэг, Үндсэн хуулийн цэцийн тухай хуулийн 4 дүгээр зүйлийн 2 дахь хэсгийг үндэслэн Монгол Улсын Их Хурлаас ТОГТООХ нь:

Бүрэн эрхийн хугацаа дуусгавар болсон тул Жүгнээгийн Амарсанаа, Жигжидийн Болдбаатар, Наваанпэрэнлэйн Жанцан, Ваанчигийн Удвал нарыг Монгол Улсын Үндсэн хуулийн цэцийн гишүүнээс тус тус чөлөөлсүгэй. 

Энэ тогтоолыг батлагдсан өдрөөс эхлэн дагаж мөрдсүгэй гэсэн хоёр заалт бүхий тогтоолын төслийг та бүхэнд уншиж танилцууллаа.

Үндсэн хуулийн цэцийн гишүүнээс чөлөөлөх тухай УИХ-ын тогтоолыг баталъя гэдгээр санал хураалт явуулъя.

Зөвшөөрсөн 49

Татгалзсан –

Бүгд 49 – 100 хувийн саналаар дэмжигдлээ.

Үндсэн хуулийн цэцийн гишүүнийг томилох санал хураалт явуулъя. Санал хураалтыг хүн тус бүр дээр тус тусад нь явуулъя.

Жүгнээгийн Амарсанааг Үндсэн хуулийн цэцийн гишүүнээр томилъё  гэсэн саналаар санал хураалтыг явуулъя.

Зөвшөөрсөн 47

Татгалзсан 1

Бүгд 48 –97.9 хувийн саналаар дэмжигдлээ.

Жигжидийн Болдбаатарыг Үндсэн хуулийн цэцийн гишүүнээр томилъё гэсэн саналаар санал хураалт явуулъя.

Зөвшөөрсөн 47

Татгалзсан 1

Бүгд 48 –97.9 хувийн саналаар дэмжигдлээ.

Наваанпэрэнлэйн Жанцанг Үндсэн хуулийн цэцийн гишүүнээр томилъё гэсэн саналаар санал хураалт явуулъя.

Зөвшөөрсөн 48

Татгалзсан 1

Бүгд 49 –98.0 хувийн саналаар дэмжигдлээ.

Содовсүрэнгийн Нарангэрэлийг Үндсэн хуулийн цэцийн гишүүнээр томилъё гэсэн саналаар санал хураалт явуулъя.

Зөвшөөрсөн 16

Татгалзсан З2

Бүгд 48 –66.7 хувийн саналаар дэмжигдсэнгүй.

Үндсэн хуулийн цэцийн гишүүнээр томилох тухай УИХ-ын тогтоолыг батлах санал хураалтыг явуулах ёстой. Та бүхэнд УИХ-ын тогтоолын төслийг уншиж танилцуулъя.

Монгол Улсын Их Хурлын тогтоол. Үндсэн хуулийн цэцийн гишүүнийг томилох тухай. Монгол Улсын Үндсэн хуулийн жарантавдугаар зүйлийн 1 дэх хэсэг, Үндсэн хуулийн цэцийн тухай хуулийн З дугаар зүйлийн 1 дэх хэсэг, 4 дүгээр зүйлийн 1 дэх хэсэг, санал хураалтын дүнг үндэслэн Монгол Улсын Их Хурлаас ТОГТООХ нь:

1.Монгол Улсын Ерөнхийлөгчийн санал болгосноор Жигжидийн Болдбаатар, Наваанпэрэнлэйн Жанцан нарыг, Монгол Улсын Дээд шүүхийн санал болгосноор Жүгнээгийн Амарсанааг тус тус Үндсэн хуулийн цэцийн гишүүнээр томилсугай.

2.Энэ тогтоолыг батлагдсан өдрөөс нь эхлэн дагаж мөрдсүгэй гэсэн тогтоолын төслийг уншиж танилцууллаа. Энэ тогтоолыг баталъя гэсэн томьёоллоор санал хураалт явуулъя.

Зөвшөөрсөн 42

Татгалзсан 8

Бүгд 50 –84.0 хувийн саналаар батлагдлаа. 

Үндсэн хуулийн цэцийн гишүүнээр томилогдсон хүмүүст Их Хурлын гишүүдийн нэрийн өмнөөс баяр хүргэж, ажилд нь амжилт хүсье. /Алга ташив/

С.Нарангэрэл: -Намайг дэмжиж байгаа гишүүдэд баярлалаа, миний нэрийг дэвшүүлсэн Монгол Улсын Ерөнхийлөгчид баярлалаа. МАХН-ын зарим удирдлага, та, Нямдорж тэдгээрийг аялдан дагалдагчид шударга ёсыг үзэн ядагч, хүний жудаггүй болсон гэдгийг би мэдэрлээ. Би энэ асуудалтай урьд нь эвлэрээгүй, цаашдаа эвлэрэхгүй гэдгийг би хариуцлагатайгаар иргэний хувьд мэдэгдэж байна баярлалаа, баяртай. /Алга ташив/

Н.Энхбаяр: -Дараагийнхаа хэлэлцэх асуудалд оръё. Захиргааны хэрэг хянан шийдвэрлэх тухай хуульд өөрчлөлт оруулах тухай хуулийн төслийг хэлэлцье. Хуулийн төслийн талаарх хууль санаачлагчийн илтгэлийг сонсоё. Илтгэлийг Улсын Их Хурлын гишүүн Д.Одбаяр уншиж танилцуулна.

Д.Одбаяр: -Улсын Их Хурлын дарга, эрхэм гишүүд ээ,

Миний бие Монгол Улсын Үндсэн хуулийн 26 дугаар зүйлийн 1, Монгол Улсын Их Хурлын гишүүний эрх зүйн байдлын тухай хуулийн 7.1-д заасан бүрэн эрхийнхээ хүрээнд Захиргааны хэрэг хянан шийдвэрлэх тухай хуульд өөрчлөлт оруулах тухай хуулийг санаачлан Улсын Их Хуралд өргөн мэдүүлсэн билээ. Захиргааны хэрэг хянан шийдвэрлэх тухай хуулийн 67 дугаар зүйлийн 67.З-т шүүх бүрэлдэхүүн асуудал бүрийг олонхийн саналаар шийдвэрлэх ба санал тнцвэл хуралдаан даргалагчийн саналаар шийдвэрлэнэ” гэсэн заалтыг бий болгож, шүүх бүрэлдэхүүн буюу гурван шүүгч гурван өөр саналтай байгаа тохиолдолд шүүх хуралдаан даргалагчийн саналаар хэрэг маргааныг шийдвэрлэж болох юмаа гэж үзсэн байна. Гэтэл дээр дурдсан заалт нь Монгол Улсын Үндсэн хуулийн 1 дүгээр зүйлийн 2 дахь хэсгийн ардчилсан ёс нь төрийн үйл ажиллагааны зарчим мөн,” 52 дугаар зүйлийн 1 дэх хэсгийн “Бүх шатны шүүх, хэрэг маргааныг хамтын зарчмаар хянан хэлэлцэж шийдвэрлэнэ” гэсэн заалттай зөрчилдөж байгаа тул 67.3 дахь заалтын санал тэнцвэл хуралдаан даргалагчийн саналаар шийдвэрлэхээр заасныг хасахаар хуулийн төслийг боловсруулсан юм.

Мөн Иргэний хэрэг шүүхэд хянан шийдвэрлэх тухай хуулийн дээрх заалттай ижил агуулга бүхий 114.4 дэх заалт нь Үндсэн хуулийн холбогдох заалттай зөрчилдсөн байна гэж үзсэн Үндсэн хуулийн цэцийн дүгнэлтийг Улсын Их Хурал 2004 оны 5 дугаар сарын 7-ны өдрийн хуралдаанаараа хэлэлцээд Иргэний хэрэг шүүхэд хянан шийдвэрлэх тухай хуулийн холбогдох заалтыг хүчингүй болгосныг дурдах нь зүйтэй гэж үзэж байна.

Үүнтэй холбогдуулан Захиргааны хэрэг хянан шийдвэрлэх тухай хуулийн дээрх заалт нь Үндсэн хуулийн холбогдох заалтыг зөрчсөн байна гэсэн иргэдээс ирүүлсэн өргөдлийг Үндсэн хуулийн цэцээс өмнө гаргасан шийдвэртэй агуулгын болоод зарчмын хувьд ижил байх тул Улсын Их Хуралд өөрийн эрх хэмжээний хүрээнд уг асуудлыг шийдэх нь зүйтэй гэж үзэж албан бичиг ирүүлсэн юм. Уг хуулийн төслийн талаар Монгол Улсын Засгийн газраас ирүүлсэн саналыг аван төсөлд тусгасан болно.

Улсын Их Хурлын эрхэм гишүүд ээ,

Захиргааны хэрэг хянан шийдвэрлэх тухай хуульд өөрчлөлт оруулах тухай хуулийн төслийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа.

Н.Энхбаяр: -Баярлалаа. Илтгэлтэй холбогдуулж асуулт асуух гишүүд байна уу. 

Мурат гишүүн асуултаа асууя.

А.Мурат: -Төсөл санаачлагчаас асууя. Үндсэн хуулийн 1 дүгээр зүйлийн 2 дахь хэсэгт “Ардчилсан ёс нь … төрийн үйл ажиллагааны зарчим мөн гэдэг заалт шүүгчийн шүүх процесс явуулж байгаа шүүгч үйл ажиллагаанд хэр хамаатай юм болов оо шүүгчийн өмнө ардчилсан ёс, өрөвдөх сэтгэлгээ, өөрийн үед эрх, тэгш байдал гэхээсээ илүү хууль нь чухал үндсэн зарчим байдаг болов уу гэж энэ заалт хуулиа баримтлах ёстой шүүгчид хэр хамаатай вэ, ийм эргэлзээтэй байх юм энэ талаас тайлбарлаж өгнө үү.

Н.Энхбаяр: -Мурат гишүүний асуултад хариулъя.

Д.Одбаяр: -Үндсэн хуулийн 1 дүгээр зүйлийн 2 дахь хэсгийн “Ардчилсан ёс төрийн үйл ажиллагааны зарчим мөн” гэдэг бол нийтлэг зарчим л даа. Шүүх хэрэг маргааныг шийдэхдээ хуулиа баримтална. Шийдэж байгаа тэр процессын дунд төрийн үйл ажиллагаа явж байгаа учраас тэнд ардчилсан ёс олонхоороо шийдэх гэдэг тэр хэмжээнд ойлгож байгаа юм. Тэгэхдээ энэ зарчим мөн 52 дугаар зүйлийн 1 дэх хэсэг аль аль нь хоорондоо уялдаатай гэж үзэж энийг үндэслэсэн юм. Үндсэн хуулийн цэцийн Иргэний хэрэг хянан шийдвэрлэх тухай хууль дээр мөн гарсан өөрчлөлт ийм үндэслэлээр явсан.

Н.Энхбаяр: -Баярлалаа. Илтгэлтэй холбогдуулж асуух асуулт дууслаа. Хуулийн төслийн талаарх Хууль зүйн байнгын хорооны дүгнэлтийг сонсоё. Дүгнэлтийг Улсын Их Хурлын гишүүн Ц.Нямдорж танилцуулна.

Ц.Нямдорж: -Улсын Их Хурлын дарга, эрхэм гишүүд ээ,

Улсын Их Хурлын гишүүн Д.Одбаярын санаачилсан “Захиргааны хэрэг хянан шийдвэрлэх тухай хуульд өөрчлөлт оруулах хуулийн төслийг Хууль зүйн байнгын хороо хэлэлцэж санаачилсан төслийг дэмжсэн ийм санал өгсөн байна. Энэ асуудлыг чуулганаар хэлэлцэн шийдвэрлэж өгөхийг хүсье.

Ер нь Захиргааны хэрэг шүүхэд хянан шийдвэрлэх хуулийн тодорхой заалтын талаар Үндсэн хуулийн цэцэд маргаан үүсч Үндсэн хууль зөрчсөн гэсэн дүгнэлт гарсан учраас тэр зөрчлийн хийдлийг арилгах зорилгоор энэ хуулийн төсөл санаачлагдсан. Ийм учраас төслийг анхны хэлэлцүүлгээр нь батлуулъя гэсэн Байнгын хорооны саналыг дэмжиж өгөхийг хүсч байна.

Н.Энхбаяр: -Баярлалаа. Байнгын хорооны дүгнэлттэй холбогдуулж асуулт асуух гишүүд байвал нэрээ өгье. Алга байна. Асуултаа тасалъя.

Хуулийн төслийг хэлэлцэх эсэх асуудлаар санал хураалт явуулъя. Байнгын хорооны саналаар Захиргааны хэрэг хянан шийдвэрлэх тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн саналаар санал хураалт явуулъя.

Зөвшөөрсөн З4

Татгалзсан 14

Бүгд 48 –70.8 хувийн саналаар дэмжигдлээ.

Байнгын хорооноос зарчмын зөрүүтэй санал гараагүй тул хуулийн төслийг анхны хэлэлцүүлгээр батлах горимын санал гаргасан байгаа. Энэ горимын саналыг дэмжье гэдгээр санал хураалт явуулъя.

Зөвшөөрсөн ЗЗ

Татгалзсан 14

Бүгд 47 –70.2 хувийн саналаар дэмжигдлээ.

Захиргааны хэрэг хянан шийдвэрлэх тухай хуульд өөрчлөлт оруулах тухай хуулийг бүхэлд нь баталъя гэдгээр санал хураалт явуулъя.

Зөвшөөрсөн З9

Татгалзсан 8

Бүгд 47 –83.0 хувийн саналаар батлагдлаа.

Дараагийнхаа хэлэлцэх асуудалд оръё. Тайлангийн мөрөөр авах арга хэмжээний тухай УИХ-ын тогтоолын төслийн анхны хэлэлцүүлгийг явуулъя. Байгаль орчны байнгын хорооны дүгнэлтийг Улсын Их Хурлын гишүүн Т.Бадамжунай уншиж танилцуулна.

Т.Бадамжунай: -Улсын Их Хурлын дарга, эрхэм гишүүд ээ !


Монгол Улсын Засгийн газраас Улсын Их Хуралд өргөн мэдүүлсэн  Байгаль орчны төлөв байдлын 2003 оны тайлангийн мөрөөр авах арга хэмжээний тухай Улсын Их Хурлын тогтоолын төслийг хэлэлцэх эсэх асуудлыг Улсын Их Хурлын чуулганы нэгдсэн хуралдаанаар 2005 оны 1 дүгээр сарын 6-ны өдөр хэлэлцэж, төслийг анхны хэлэлцүүлэгт бэлтгүүлэхээр Байгаль орчны байнгын хороонд шилжүүлсэн билээ.


Улсын Их Хурлын дээрх тогтоолын төслийг анхны хэлэлцүүлэгт бэлтгэсэн тухай асуудлыг Байгаль орчны байнгын хороо 2005 оны 1 дүгээр сарын 11-ний өдрийн хуралдаанаараа хэлэлцлээ.


Улсын Их Хурлын гишүүн Ч.Раднаа, Л.Пүрэвдорж, Б.Батбаяр нарын саналын дагуу тогтоолын төслийн  1, 2, 3, 4 дэх заалтыг хууль санаачлагчаас өргөн мэдүүлсэн төслийн агуулгад багтаан тодотгон өөрчилж найруулав.

Улсын Их Хурлын гишүүн Ч.Раднаа, Л.Пүрэвдорж, Т.Бадамжунай, К.Саираан нараас гаргасан саналын дагуу тогтоолын төсөлд “5/ Байгаль орчны чиглэлээр мөрдөгдөж байгаа хууль тогтоомж, эрх зүйн орчныг цогц байдлаар боловсронгуй болгох, ялангуяа агаар, усны бохирдол, байгалийн бусад нөөц баялгийг ашигласны орлогоос байгаль орчныг хамгаалах, нөхөн сэргээхэд зарцуулах болон байгаль хамгаалагчдын нийгмийн асуудлыг зохицуулахтай холбогдсон хууль эрх зүйн орчныг эхний ээлжинд буй болгож мөрдүүлэх”, “6/ Улс орны хөгжлийн хэтийн төлөв, чиг хандлагад байгаль, цаг уурын өөрчлөлтийн нөлөөллийг урьдчилан тогтоож, байгалийн нөөц, даацтай уялдуулсан төрийн бодлогыг хэрэгжүүлэх” гэсэн 5, 6 дахь заалт нэмэхийг  Байнгын хорооны хуралдаанд оролцсон гишүүдийн олонхи нь дэмжив. 

Байнгын хорооны хуралдаанд оролцсон гишүүд төслийн талаархи зарчмын зөрүүтэй саналыг олонхийн саналаар дэмжсэн бөгөөд зарчмын зөрүүтэй саналаар цөөнх болсон гишүүн гараагүй тул тогтоолын төслийг анхны хэлэлцүүлгээр батлуулах нь зүйтэй гэж Байнгын хороо үзсэн болно.

Улсын Их Хурлын эрхэм гишүүд ээ !

Тайлангийн мөрөөр авах арга хэмжээний тухай Улсын Их Хурлын  тогтоолын төслийг анхны хэлэлцүүлэгт бэлтгэсэн тухай асуудлаар   Байгаль орчны байнгын хорооноос гаргасан санал дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.


Н.Энхбаяр: -Баярлалаа. Байнгын хорооны дүгнэлттэй холбогдуулж асуулт асуух гишүүд асуултаа асууя. Алга байна. Асуултаа тасалъя.

Байнгын хорооноос гаргасан зарчмын зөрүүтэй саналаар санал хураалт явуулъя. Саналын томьёоллыг тус тусад нь уншиж танилцуулъя.

1.Тогтоолын төслийн 1 дэх заалтыг дараахь байдлаар өөрчлөн найруулах:

       1/ Байгаль, цаг уурын өөрчлөлт, хүний хууль бус үйл ажиллагааны улмаас тархац, нөөц нь эрс багассан амьтан, ургамал, ялангуяа мазаалай баавгай, хавтгай тэмээ, цоохор ирвэс, халиун буга, баданга хүдэр, монгол бөхөн болон экосистемд онцгой үүрэг бүхий тарвага, цагаан зээр зэрэг амьтад, эдийн засгийн өндөр ашигтай, ховордсон зарим ургамлыг хамгаалах тусгай хөтөлбөр боловсруулж хэрэгжүүлэх, энэ чиглэлээр олон улсын байгууллагын дэмжлэг, туслалцаанд хамрагдах арга хэмжээ авах саналыг Улсын Их Хурлын гишүүн Ч.Раднаа, Л.Пүрэвдорж, Б.Батбаяр нарын гаргасан санал. Байгаль орчны байнгын хороо дэмжсэн. Энэ саналыг дэмжье гэсэн томьёоллоор санал хураалт явуулъя.

Зөвшөөрсөн З5

Татгалзсан 12

Бүгд 47 –74.5 хувийн саналаар дэмжигдлээ.

2.Тогтоолын төслийн 2 дахь заалтыг дараахь байдлаар өөрчлөн найруулах:

 
       2/Түймэр, ойн хөнөөлт шавьж, өвчинд нэрвэгдсэн болон ашиглалтад хүчтэй өртсөн ойг нөхөн сэргээх, ой модны хулгайг таслан зогсооход чиглэгдсэн төрийн бодлого, эрх зүйн зохицуулалтын асуудлыг боловсруулан шийдвэрлүүлж, хэрэгжүүлэх арга хэмжээ авах гэсэн Улсын Их Хурлын гишүүн Ч.Раднаа, Л.Пүрэвдорж, Б.Батбаяр нарын гаргасан санал. Байгаль орчны байнгын хороо дэмжсэн. Энэ саналыг дэмжье гэсэн томьёоллоор санал хураалт явуулъя.

Зөвшөөрсөн З9

Татгалзсан 7

Бүгд 46 –84.8 хувийн саналаар дэмжигдлээ.

3.Тогтоолын төслийн 3 дахь заалтыг дараахь байдлаар өөрчлөн найруулах:

                   3/ Нийслэл Улаанбаатар хотын агаарын бохирдлыг бууруулах, хог хаягдлыг багасгах, гүний усны хайгуул, судалгаа, гадаргын усны ашиглалтыг нэмэгдүүлэх  чиглэлээр тодорхой үр дүнтэй ажил, арга хэмжээг тусгасан мастер төлөвлөгөө боловсруулж, шаардагдах хөрөнгө, санхүүгийн асуудлыг шийдвэрлэн хэрэгжүүлэх гэсэн Улсын Их Хурлын гишүүн Ч.Раднаа, Л.Пүрэвдорж, Б.Батбаяр нарын гаргасан санал. Байгаль орчны байнгын хороо дэмжсэн. Энэ саналыг дэмжье гэсэн томьёоллоор санал хураалт явуулъя.


Зөвшөөрсөн 41

Татгалзсан 5

Бүгд 46 –89.1 хувийн саналаар дэмжигдлээ.


4.Тогтоолын төслийн 4 дэх заалтыг дараахь байдлаар өөрчлөн найруулах:


         4/ Тусгай хамгаалалттай газар нутгийн сүлжээг өргөжүүлэх, хамгаалалтын захиргаадыг бэхжүүлэх, уг бүс нутагт хууль бусаар ашигт малтмал олборлох үйл ажиллагаа явуулж байгааг таслан зогсоох арга хэмжээ авч, энэ чиглэлээр төв, орон нутгийн байгууллага, иргэдийн ажлын уялдааг хангах гэсэн Улсын Их Хурлын гишүүн Ч.Раднаа, Л.Пүрэвдорж, Б.Батбаяр нарын гаргасан санал. Байгаль орчны байнгын хороо дэмжсэн. Энэ саналыг дэмжье гэсэн томьёоллоор санал хураалт явуулъя.


Зөвшөөрсөн З4

Татгалзсан 1З

Бүгд 47 –72.3 хувийн саналаар дэмжигдлээ.


5.Тогтоолын төсөлд дараахь заалтыг нэмэх.

                  5/ Байгаль орчны чиглэлээр мөрдөгдөж байгаа хууль тогтоомж, эрх зүйн орчныг цогц байдлаар боловсронгуй болгох, ялангуяа агаар, усны бохирдол, байгалийн бусад нөөц баялгийг ашигласны орлогоос байгаль орчныг хамгаалах, нөхөн сэргээхэд зарцуулах болон байгаль хамгаалагчдын нийгмийн асуудлыг зохицуулахтай холбогдсон хууль эрх зүйн орчныг эхний ээлжинд буй болгож мөрдүүлэх гэсэн Улсын Их Хурлын гишүүн Ч.Раднаа, Л.Пүрэвдорж, Т.Бадамжунай, К.Сайраан нарын гаргасан санал. Байгаль орчны байнгын хороо дэмжсэн. Энэ саналыг дэмжье гэсэн томьёоллоор санал хураалт явуулъя.

Зөвшөөрсөн 40

Татгалзсан 8

Бүгд 48 –83.3 хувийн саналаар дэмжигдлээ.


6.Тогтоолын төсөлд дараахь заалтыг нэмэх:


           6/ Улс орны хөгжлийн хэтийн төлөв, чиг хандлагад байгаль, цаг уурын өөрчлөлтийн нөлөөллийг урьдчилан тогтоож, байгалийн нөөц, даацтай уялдуулсан төрийн бодлогыг хэрэгжүүлэх гэсэн Улсын Их Хурлын гишүүн Ч.Раднаа, Л.Пүрэвдорж, Т.Бадамжунай, К.Сайраан нарын гаргасан санал. Байгаль орчны байнгын хороо дэмжсэн. Энэ саналыг дэмжье гэсэн томьёоллоор санал хураалт явуулъя.


Зөвшөөрсөн З9

Татгалзсан 8

Бүгд 47 –83.0 хувийн саналаар дэмжигдлээ.

Байнгын хорооноос гаргасан зарчмын зөрүүтэй саналаар санал хурааж дууслаа. Байнгын хороо тогтоолын төслийг анхны хэлэлцүүлгээр батлах горимын санал гаргасан байгаа. Горимын саналыг дэмжье гэдгээр санал хураалт явуулъя.

Зөвшөөрсөн 44

Татгалзсан 5

Бүгд 49 –89.8 хувийн саналаар дэмжигдлээ.

Тайлангийн мөрөөр авах арга хэмжээний тухай Улсын Их Хурлын тогтоолыг бүхэлд нь батлах санал хураалтыг явуулъя.

Зөвшөөрсөн 40

Татгалзсан 9

Бүгд 49 –81.6 хувийн саналаар батлагдлаа.

Дараагийнхаа хэлэлцэх асуудалд оръё. Гамшгаас хамгаалах тухай хуульд нэмэлт, өөрчлөлт оруулах тухай хуулийн төсөл болон Тогтоолын хавсралтад өөрчлөлт оруулах тухай УИХ-ын тогтоолын төслийн эцсийн хэлэлцүүлгийг явуулъя.

Хуулийн төслийг эцсийн хэлэлцүүлэгт бэлтгэсэн тухай Аюулгүй байдал, гадаад бодлогын байнгын хорооны дүгнэлтийг Улсын Их Хурлын гишүүн Н.Энхболд танилцуулна.


Н.Энхболд: -
Улсын Их Хурлын дарга, эрхэм гишүүд ээ!

Монгол Улсын Засгийн газраас 2004 оны 12 дугаар сарын 24-ний өдөр Улсын Их Хуралд өргөн мэдүүлсэн Гамшгаас хамгаалах тухай хуульд нэмэлт, өөрчлөлт оруулах тухай хуулийн төслийн эхний хэлэлцүүлгийг Улсын Их Хурлын 2005 оны 1 дүгээр сарын 4-ний өдрийн нэгдсэн хуралдаанаар хийж, эцсийн хэлэлцүүлэгт бэлтгүүлэхээр тус Байнгын хороонд шилжүүлсэн билээ. 


Аюулгүй байдал, гадаад бодлогын байнгын хороо уг хуулийн төслийг эцсийн хэлэлцүүлэгт бэлтгэх тухай асуудлыг 2005 оны 1 дүгээр сарын 12-ны өдрийн хуралдаанаараа хэлэлцлээ.

Байнгын хороо Гамшгаас хамгаалах тухай хуульд нэмэлт, өөрчлөлт оруулах тухай хуулийн төслийн эхний хэлэлцүүлгийн явцад олонхийн дэмжлэг авч шийдвэрлэгдсэн зарчмын зөрүүтэй саналуудыг төсөлд тусгаж, хуулийн төслийн бичлэгийн техник, хэл зүй, найруулгын талаас нь нягтлан ажиллалаа. Уг төсөлд зарчмын шинжтэй дараахь асуудлууд туссаныг танилцуулж байна. Үүнд:  

1. Гамшгаас хамгаалах ерөнхий газрын нэрийг “Онцгой байдлын ерөнхий газар” гэж өөрчлөх үзэл баримтлалын хүрээнд “онцгой байдлын асуудал эрхэлсэн”, “онцгой ажиллагааг зохицуулах асуудал эрхэлсэн”, “гамшгаас хамгаалах асуудал эрхэлсэн” гэсэн олон өөр нэр томъёонуудыг жигдэлж, нэг мөр болголоо. Ингэснээр хуулийн дотоод зөрчил арилж, зохицуулалтын уялдаа сайжрах юм.   


2. Гамшгаас хамгаалах байгууллагын албан хаагчийн эрх зүйн байдлыг нарийвчлан зохицуулах үүднээс уг байгууллагын тусгай албан хаагч нь зохих журмын дагуу тангараг өргөдөг байхаар төсөлд туслаа. Энэ нь уг байгууллагын албан хаагчид хатуу сахилга, өндөр зохион байгуулалттай, үүргээ биелүүлэхэд байнга бэлэн байж, шаардлагатай тохиолдолд амь насаа үл хайрлан үүргээ гүйцэтгэх зэрэг уг байгууллагын хэрэгжүүлдэг чиг үүргийн онцлогтой шууд холбоотой. 


3.Гамшгаас хамгаалах байгууллагын аврагч болон гал сөнөөгчид гамшгийн аюулаас аврах, хор уршгийг арилгах, хойшлуулшгүй сэргээн босгох зэрэг нийтлэг үүрэг гүйцэтгэж байгаа боловч нийгмийн баталгаа нь ялгавартай байгааг өөрчилж, нийт албан хаагч адил тэгш боломжтой байх нөхцөлийг эрх зүйн хувьд бүрдүүлэх алхам төсөлд тусаад байна;  


4. Улсын Их Хурал 2004 оны 9 дүгээр сарын 22-ны өдөр Засгийн газрын тухай хуульд өөрчлөлт оруулсантай холбогдуулан, гамшгийн аюулаас хамгаалах чиг үүргийг хэрэгжүүлж, мэргэжлийн дагуу тодорхой үүрэг хүлээдэг улсын албадын тогтолцоонд зохих өөрчлөлт оруулахаар туслаа. Ингэснээр төсөвт ямар нэг нэмэлт ачаалал үүсэхгүй болно.


Улсын Их Хурлын эрхэм гишүүд ээ.

Аюулгүй байдал, гадаад бодлогын байнгын хороо Гамшгаас хамгаалах тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгэх явцад дараахь асуудлаар Улсын Их Хурлын чуулганы нэгдсэн хуралдаанд зарчмын зөрүүтэй санал оруулан хэлэлцүүлэхийг дэмжлээ. Үүнд:

1/ Хуулийн төслийн эхний хэлэлцүүлгийн үед гүйцээн боловсруулахаар нээлттэй үлдээсэн “гамшгаас хамгаалах байгууллагын тусгай албан хаагч нь тодорхой зэрэглэл бүхий ахлагч, ахмад, комиссар гэсэн цолтой байх” асуудлыг Засгийн газрын хуралдаанаар хэлэлцээд зарчмын хувьд дэмжсэн байх тул төслийн нэгдүгээр зүйлд зохих хэсэг нэмэх;

2/ Гамшгаас хамгаалах чиг үүрэг бүхий аврах анги, отряд, салбар, нэгжийг ерөнхийд нь ”онцгой байдлын асуудал эрхэлсэн байгууллагын харьяа нэгж” гэж өөрчлөхөөр төслийн эхний хэлэлцүүлгийн үед шийдвэрлэсэн нь бусад аж ахуйн нэгж, байгууллагын харьяа мөнхүү чиг үүрэг гүйцэтгэдэг нэгжүүдийг хамарсан шинжтэй болж, эрх зүйн байдлын хувьд ялгахад бэрхшээлтэй нийтлэг зохицуулалт болсон байх тул төслийн дөрөвдүгээр зүйлээс холбогдох хэсгийг хасах нь зүйтэй гэж үзлээ.    

Дээр дурдсан асуудлыг шийдвэрлэн, уг хуулийн төслийг хэлэлцэн баталснаар гамшгаас хамгаалахтай холбогдсон харилцааны эрх зүйн зохицуулалт улам боловсронгуй болох ач холбогдолтой гэж тус Байнгын хороо үзэж байна. 


Улсын Их Хурлын эрхэм гишүүд ээ.


Хуулийн төслийг эцсийн хэлэлцүүлэгт бэлтгэх явцад тус Байнгын хорооноос гаргасан зарчмын зөрүүтэй саналыг хэлэлцэн, Гамшгаас хамгаалах тухай хуульд нэмэлт, өөрчлөлт оруулах тухай хуулийн төслийг баталж өгөхийг хүсье.


Анхаарал тавьсанд баярлалаа.   

Н.Энхбаяр: -Баярлалаа. Тогтоолын хавсралтад өөрчлөлт оруулах тухай УИХ-ын тогтоолын төслийн талаарх Төрийн байгуулалтын байнгын хорооны дүгнэлтийг сонсоё. Дүгнэлтийг Улсын Их Хурлын гишүүн С.Отгонбаяр танилцуулна.


С.Отгонбаяр: -Улсын Их Хурлын дарга, эрхэм гишүүд ээ!

Монгол Улсын Засгийн газраас 2004 оны 12 дугаар сарын 24-ний өдөр Улсын Их Хуралд өргөн мэдүүлсэн “Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай” тогтоолын хавсралтад өөрчлөлт оруулах тухай Улсын Их Хурлын тогтоолын төслийг Улсын Их Хурлын чуулганы нэгдсэн хуралдаанаар хэлэлцээд, эхний хэлэлцүүлэгт бэлтгүүлэхээр тус Байнгын хороонд шилжүүлсэн юм.


Уг тогтоолын төслийг эхний хэлэлцүүлэгт бэлтгэх асуудлыг Төрийн байгуулалтын байнгын хороо 2005 оны 1 дүгээр сарын 4-ний өдрийн хуралдаанаараа хэлэлцлээ. 


Улсын Их Хурлын 2004 оны 9 дүгээр сарын 22-ны өдрийн 14 дүгээр тогтоолын хавсралтад дурдсан Засгийн газрын тохируулагч агентлаг Гамшгаас хамгаалах ерөнхий газрын нэрийг “Онцгой байдлын ерөнхий газар” гэж өөрчлөхийг тус Байнгын хорооны хуралдаанд оролцсон гишүүд санал нэгтэй дэмжсэн бөгөөд хэлэлцүүлгийн явцад зарчмын зөрүүтэй ямар нэг санал гаргаагүй болно. 

Төрийн байгуулалтын байнгын хорооны хуралдаанд оролцсон зарим гишүүдийн гаргасан горимын санал дэмжигдсэн тул Улсын Их Хурлын чуулганы хуралдааны дэгийн 23.8-д заасны дагуу уг тогтоолын төслийн эцсийн хэлэлцүүлгийг шууд явуулж, батлуулах саналыг Улсын Их Хурлын чуулганы нэгдсэн хуралдаанд тус Байнгын хорооноос оруулж байна.

Улсын Их Хурлын эрхэм гишүүд ээ.

“Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай” тогтоолын хавсралтад өөрчлөлт оруулах тухай Улсын Их Хурлын тогтоолын төслийн талаар тус Байнгын хорооноос гаргасан санал, дүгнэлтийг хэлэлцэн, тогтоолын төслийг баталж өгөхийг хүсье.


Анхаарал тавьсанд баярлалаа.   

Н.Энхбаяр: -Баярлалаа. Байнгын хорооны танилцуулга, дүгнэлттэй холбогдуулж асуулт асуух гишүүд нэрээ өгнө үү. 

Бакей гишүүн асуултаа асууя.

А.Бакей: -25.З-т гамшгаас хамгаалах улсын хяналтын ерөнхий байцаагч нь онцгой байдлын асуудал эрхэлсэн төрийн захиргааны байгууллагын дарга байна гэсэн байна. Манай улсад улсын мэргэжлийн хяналтын алба бие даасан тусгай алба байдаг. Гэтэл тэрнээс салангид гамшгаас хамгаалах асуудлаар тусдаа улсын байцаагч байх нь зөв үү, үгүй юу. Энэ заалт улсын мэргэжлийн хяналтын бүхэл бүтэн алба байж байхад энэтэй зөрчилдөж байгаа юм биш үү гэсэн ийм зүйлийг тодруулмаар байна.

Н.Энхбаяр: -Бакей гишүүний асуултад хариулъя.

П.Даш: -Гамшгаас хамгаалах маш олон стандартууд, журам, хөтөлбөрүүд байгаа юм. Гамшгаас хамгаалах үйл ажиллагаа явуулдаг байгууллагуудад одоо ч гэсэн байцаагч нар бий л дээ. Тухайлбал, улсын галын хяналтын байцаагч нар галдаа байж байдаг мэргэжлийн хүмүүсийн хийх үйл ажиллагаа байдаг. Гэх мэтээр гамшгийн холбогдолтой олон төрлийн стандарт, журмуудад хяналт тавих үйл ажиллагаа зайлшгүй шаардлагатай байгаа юм. Энэ асуудал орхигдсон учраас энэ хуулийн зохицуулалтаар энийг оруулж өгье.

Улсын хяналтын ерөнхий байцаагч нь онцгой байдлын ерөнхий газрын дарга байна гэж оруулсны гол утга учир нь ерөөсөө хяналт шалгалтыг явуулахад байцаагч хаанаас яаж томилогдсон, юугаар хуульчлагдсан байна вэ гэдгийг хяналт шалгалт явуулж байгаа байгууллагын хүмүүс айхтар их анхаарч үздэг. Энэ хуульд заагдаагүй байна ийм учраас энэ шаардлагыг биелүүлнэ, биелүүлэхгүй гэсэн асуудлууд их гардаг ийм учраас энийг зориудаар хуульчилж өгөх нь зүйтэй юмаа гэж үзсэн. Энэ Улсын мэргэжлийн хяналтын газар тэдний үйл ажиллагаатай харшилдаж байгаа юм ерөөсөө байхгүй энэ зөвхөн Гамшгаас хамгаалахтай холбогдсон тэр стандарт, журам заавруудыг хянахад мониторинг хийхэд энэ чиглэгдсэн. Тийм учраас Улсын мэргэжлийн хяналтын үйл ажиллагаатай давхцах юм уу, тэрэнд харшлах юм огт байхгүй.

Н.Энхбаяр: -Ламбаа гишүүн саналаа хэлье.

С.Ламбаа: -Би энэ хуулийг анхны хэлэлцүүлэгт орж ирж байх үед саналаа тавьсан, Төрийн байгуулалтын байнгын хороон дээр ажлын хэсэг гарч ажиллах шийдвэр гарсан. Би ер нь цаашдаа анхаараач ээ гэж ганцхан санал хэлэх гэсэн юм. Энэ хуулийг олон улсын нэр томьёонд шилжүүлнэ гэж хэлсэн нь үнэн. Олон улсын нэр томьёонд шилжүүлж онцгой байдлын ажиллагаа, онцгой байдал, аврах ажиллагаа гэсэн гамшгаас хамгаалах хүч хэрэгсэл гэдгийг онцгой ажиллагааны гээд өөрчилж байгаатай санал нэг байгаа юм. Гэхдээ Хүрэлсүх сайд саналыг хүлээж авсан л даа тухайн үед цаг хугацааны хувьд шинэчилсэн найруулга хийх боломжгүй гэдэг үүднээс ажлын хэсэг саналаа татсан. Ер нь цаашдаа энэ гамшгаас тухай хуульд нэмэлт өөрчлөлт оруулах тухай биш шинэчилсэн найруулга хийж Онцгой байдлын тухай хууль болгож оруулах ёстой ийм учраас нэр томьёоны хувьд хоорондоо зөрчилтэй юмнууд зөндөө байгаа шүү дээ энийг манай байгууллага, цаашдаа Гамшгаас хамгаалах байгууллага гэж ярихгүй болох гээд байдаг. Жишээлбэл, гамшгаас хамгаалах улсын хяналтын ерөнхий байцаагч нь онцгой ажиллагааг зохицуулах асуудал эрхэлсэн төрийн захиргааны байгууллагын дарга байна гэж байгаа юм. Онцгой байдлын, гамшгийн гээд баахан үгнүүд холилдсон. Тийм учраас энэ нэмэлт, өөрчлөлтийн дараа ер нь Засгийн газраас Хүрэлсүх сайд энэ дээр анхаарал тавиад Онцгой байдлын тухай хууль нэртэй болгоод гамшиг гэсэн энэ юмнуудыг бүгдийг цэгцлээд хоорондоо ямар нэгэн зөрчилгүй болгоод шинэчилсэн найруулгаар баталчих нь энэ хуульд ач холбогдолтой шүү. Тэрнээс биш өнөөдөр яараад ийм нэмэлт орчих шиг боллоо хэдэн нэр томьёонууд өөрчилсөн байдлаар цаашдаа Онцгой байдлын тухай хууль болгож бүх найруулгуудыг өөрчлөх ёстой юм байна лээ энийг л би хэлье гэж бодсон юм.

Н.Энхбаяр: -Асуулт, хариултаа тасалъя. Байнгын хорооноос санал хураалгахаар гаргасан зарчмын зөрүүтэй санал байгаа. Дэгийн 2З/ 12.З-ын “а”-д заасны дагуу эхний хэлэлцүүлгээр гүйцээн боловсруулахаар шийдвэрлэсэн асуудлаар санал хураалтыг бид явуулах ёстой. Санал хураалтын томьёоллыг уншиж танилцуулъя.

1.Төслийн 1 дүгээр зүйлд дараахь агуулгатай 24 дэх заалт нэмэх:

“24/ 32.2.Онцгой байдлын асуудал эрхэлсэн байгууллагын тусгай алба хаагч нь дараахь цолтой байна:

З2.2.1. шадар түрүүч

З2.2.2. тэргүүн түрүүч

З2.2.З. дээд түрүүч

З2.2.4. шадар дэслэгч

З2.2.5. тэргүүн дэслэгч

З2.2.6. дээд дэслэгч

З2.2.7. шадар ахмад

З2.2.8. тэргүүн ахмад

З2.2.9. дээд ахмад

З2.2.10. комиссар

З2.2.11. тэргүүн комиссар” гэсэн саналыг УИХ-ын гишүүн Т.Бадамжунай, Б.Бат-Эрдэнэ, Н.Энхболд нарын гаргасан санал. Аюулгүй байдал, гадаад бодлогын байнгын хороо дэмжсэн. Уг саналыг дэмжье гэсэн томьёоллоор санал хураалтыг явуулъя.

Зөвшөөрсөн 33

Татгалзсан 8

Бүгд 41 –80.5 хувийн саналаар дэмжигдлээ.

Дэгийн тухай хуулийн 2З.12.3-ын “б” заасны дагуу тухайн асуудлаар дахин санал хураалгах шаардлагатай гэсэн Байнгын хорооны саналыг чуулганы хуралдаанд оролцсон гишүүдийн гуравны нэг нь дэмжсэн бол дахин санал хураалт явуулна гэж байдаг. Байнгын хороо төслийн 4 дүгээр зүйлд санал хурааж шийдвэрлэсэн асуудлаар дахин санал хураалгахаар саналын томьёоллыг оруулж ирсэн байгаа. Иймд уг асуудлаар дахин санал хураалгах шаардлагатай гэсэн Байнгын хорооны саналыг дэмжье гэсэн томьёоллоор санал хураалт явуулах ёстой.

2.Төслийн 4 дүгээр зүйлийн:

“4.1.7, 8.3.5-ын “аврах анги, отряд, салбар, нэгж”, 7.2, 7.4, 8.2.4, 26.1.8-ын “аврах анги, отряд, салбар”, 7.3.4-ийн “аврах анги, отряд, салбар”, мөн заалтын “тухайн анги, отряд, салбар” гэснийг тохиолдол бүрт нийцүүлэн “онцгой байдлын асуудал эрхэлсэн байгууллагын харьяа нэгж” гэж,” гэснийг хасах Г.Адьяа гишүүний гаргасан санал байна. Аюулгүй байдал, гадаад бодлогын байнгын хороо дэмжсэн. Энэ саналаар түрүүн санал хураалт явсан байгаа. Энэ асуудлаар дахин санал хураалт явуулах шаардлагатай гэсэн Байнгын хорооны санал байна. Хэрэв энэ Байнгын хорооны саналыг хуралдаанд оролцож байгаа гишүүдийн гуравны нэг нь дэмжвэл дахин санал хураалт энэ асуудлаар явагдах нь байна гэдгийг та бүхэндээ танилцуулсан. Тийм учраас Байнгын хорооны саналыг дэмжье гэсэн томьёоллоор санал хураалтыг явуулъя.

Зөвшөөрсөн 40

Татгалзсан 2

Бүгд 42 –95.2 хувийн саналаар Байнгын хорооны дахин санал хураалгах санал дэмжигдлээ.

Ийм учраас Байнгын хорооноос гаргасан зарчмын зөрүүтэй саналаар санал хураалт явуулах ёстой. Саналын томьёоллыг дахин уншъя. 

Төслийн 4 дүгээр зүйлийн: 

“4.1.7, 8.3.5-ын “аврах анги, отряд, салбар, нэгж”, 7.2, 7.4, 8.2.4, 26.1.8-ын “аврах анги, отряд, салбар”, 7.3.4-ийн “аврах анги, отряд, салбар”, мөн заалтын “тухайн анги, отряд, салбар” гэснийг тохиолдол бүрт нийцүүлэн “онцгой байдлын асуудал эрхэлсэн байгууллагын харьяа нэгж” гэж,” гэснийг хасах Г.Адьяа гишүүний гаргасан санал. Аюулгүй байдал, гадаад бодлогын байнгын хороо дэмжсэн. Уг саналыг дэмжье гэдэг томьёоллоор санал хураалт явуулъя.

Зөвшөөрсөн З9

Татгалзсан З

Бүгд 42 –92.9 хувийн саналаар дэмжигдлээ.

Байнгын хорооноос гаргасан зарчмын зөрүүтэй саналуудаар санал хурааж дууслаа.

Гамшгаас хамгаалах тухай хуульд нэмэлт өөрчлөлт оруулах тухай хуулийг бүхэлд нь баталъя гэдгээр санал хураалт явуулъя.

Зөвшөөрсөн 41

Татгалзсан 2

Бүгд 4З –95.3 хувийн саналаар батлагдлаа.

Төрийн байгуулалтын Байнгын хороо Тогтоолын хавсралтад өөрчлөлт оруулах тухай УИХ-ын тогтоолын төслийн талаар зарчмын зөрүүтэй санал гаргаагүй. Тогтоолын төслийг анхны хэлэлцүүлгээр батлах горимын саналыг дэмжье гэдгээр санал хураалт явуулъя.

Зөвшөөрсөн З6

Татгалзсан 8

Бүгд 44 –81.8 хувийн саналаар дэмжигдлээ.

Тогтоолын хавсралтад өөрчлөлт оруулах тухай УИХ-ын тогтоолын төслийг бүхэлд нь баталъя гэдгээр санал хураалт явуулъя.

Зөвшөөрсөн З5

Татгалзсан 10

Бүгд 45 –77.8 хувийн саналаар батлагдлаа.

Эцсийн найруулга танилцуулъя. Эцсийн найруулга та бүхэнд тараасан байгаа. “Үндсэн хуулийн цэцийн гишүүнээс чөлөөлөх тухай”, “Үндсэн хуулийн цэцийн гишүүнийг томилох тухай” эцсийн найруулга тараагдсан байгаа энэ дээр саналтай гишүүд байна уу. Алга байна. Эцсийн найруулгыг сонслоо. 

Өнөөдөр бид нэгдсэн хуралдаанаар хэлэлцэх асуудлаа хэлэлцэж дууслаа. Та бүхэндээ Үндсэн хуулийн өдрийг тохиолдуулан дахин баяр хүргэж амжилт хүсье. Нэгдсэн хуралдаан өндөрлөснийг мэдэгдье.

Соронзон хальснаас буулгасан:

Хуралдааны нарийн

бичгийн дарга






Г.НАРАНТУЯА

